
   «Пуç тавра чечеклĕ çивĕт...»

   Алексей Воробьев | Сăвă

   Пуç тавра чечеклĕ çивĕт,

Ум тулли сенкер саппун.

Халь çураçнă хĕр пек çивĕч

Улăхра çӳрет сар кун.



Аллинче — шевле пек йĕрĕ

Ылтăн йĕп те хĕмлĕ çип.

Тĕрлемешкĕн капăр тĕрĕ

Пулăшать черченкĕ çил.



Çывăхрах ян кайрĕ кĕвĕ,

Юрласа килет пике.

Ярăнса утмалăх — пĕвĕ,

Кăмăлĕ — сар çу иккен.



Шухăшпа кĕç сăнĕ çиçĕ.

Пур çава та кĕрепле.

Авăнать, хăва пек пиçĕ.

Кĕлетки тӳсет епле?



Питĕнче, куран, тĕп-тĕрлĕ

Тар пĕрчи е хуратут.

...Ытамла, Çавал, кӳр чĕрлĕх.

Кӳр кăварлă юрату.

  